
Shri Bala Sagunamanasapuja

ஶ்ரீபா³லாஸகு³ணமாநஸபூஜா

ப்ரபோ³த⁴நம்
10. உஷஸி மாக³த⁴மங்க³கா³யநை: ஜ²டிதி ஜாக்³ரு’ஹி ஜாக்³ரு’ஹி ஜாக்³ரு’ஹி । -

(10. ௐ ஐம் ஹ்ரீம் ஶ்ரீம் ஐம் க்லீம் ஸௌ: ஸௌ: க்லீம் ஐம் இத்யஸ்ய ஸங்கேத:) -
அதிக்ரு’பார்த்³ரகடாக்ஷநிரீக்ஷணை: ஜக³தி³த³ம் ஜக³த³ம்ப³ஸுகீ²குரு ॥

மண்ட³பப்ரவேஶ:

10. கநகமயவிதர்தி³ஶோப⁴மாநம் தி³ஶிதி³ஶி பூர்ணஸுவர்ணகும்ப⁴யுக்தம் ।
மணீமயமண்ட³பமத்⁴யமேஹி மாத: மயி க்ரு’பயாஶு ஸமர்சநம் க்³ரஹீதும் ॥
கநகமயவிதர்தி³ஸ்தா²பிதே தூலிகாட்⁴யே
விவித⁴குஸுமகீர்ணே கோடிபா³லார்கவர்ணே ।
ப⁴க³வதி ரமணீயே ரத்நஸிம்ஹாஸநேऽஸ்மிந்
உபவிஶ பத³யுக்³மம் ஹேமபீடே² நிதா⁴ய ॥
—- பாத்³யம்
10.தூ³ர்வயா ஸரஸிஜாந்விதவிஷ்ணுக்ராந்தயா ச ஸஹிதம் குஸுமாட்⁴யம் ।
பத்³மயுக்³மஸத்³ரு’ஶே பத³யுக்³மே பாயமேதது³ரரீகுரு மாத:॥

அர்க்⁴யம்
10. க³ந்த⁴புஷ்பயவஸர்ஷபதூ³ர்வாஸம்யுதம் திலகுஶாக்ஷதமிஶ்ரம் ।

ஹேமபாத்ரநிஹிதம் ஸஹரத்நை:அர்த்⁴யமேதது³ரரீகுரு மாத:॥
ஆசமநம்
10. ஜலஜத்³யுதிநா கரேண ஜாதீப²லதக்கோலலவங்க³க³ந்த⁴மிஶ்ரை: ।
அம்ரு’தைரம்ரு’தைரிவாதிஶீதை: ப⁴க³வத்யாசமநம் விதீ⁴யதாம் ॥

மது⁴பர்க:
10. நிஹிதம் கநகஸ்ய ஸம்புடே பிஹிதம் ரத்நபிதா⁴நகேந யத் ।
ததி³த³ம் ஜக³த³ம்ப³ தேऽர்பிதம் மது⁴பர்கம் ஜநநி ப்ரக்³ரு’ஹ்யதாம் ॥

ஸ்நாநம்

ஶ்ரீபா³லாஸகு³ணமாநஸபூஜா

10. ஏதச்சம்பகதைலமம்ப³ விவிதை: ⁴ புஷ்பைர்முஹுர்வாஸிதம்
ந்யஸ்தம் ரத்நமயே ஸுவர்ணசஷகே ப்⁴ரு’ங்கை³ர்ப்⁴ரமத்³பி⁴ர்வ்ரு’தம் ।
ஸாநந்த³ம் ஸுரஸுந்த³ரீபி⁴ரபி⁴தோ ஹஸ்தைர்த்⁴ரு’தம் தே மயா
கேஶேஷு ப்⁴ரமரப்⁴ரமேஷு ஸகலேஷ்வங்கே³ஷு சாலிப்யதே ॥
மாத:குங்குமபங்கநிர்மிதமித³ம் தே³ஹே தவோர்த்³வர்தநம்

ப⁴க்த்யாஹம் கலயாமி ஹேமரஜஸ ஸம்மிஶ்ரிதம் கேஸரை: ।
கேஶாநாமலகைர்விஶோத்⁴ய விஶதா³ந்கஸ்தூரிகோத³ஞ்சிதை:

ஸ்நாநம் தே நவரத்நகும்ப⁴ஸஹிதை:ஸம்வாஸிதோஷ்ணோத³கை:॥
த³தி⁴து³க்³த⁴க்⁴ரு’தை:ஸமாக்ஷிகை:ஸிதயா ஶர்கரயா ஸமந்விதை: ।
ஸ்நபயாமி தவாஹமாத³ராஜ்ஜநநி த்வாம் புநருஷ்ணவாரிபி: ⁴ ॥
ஏலோஶீரஸுவாஸிதை:ஸுகுஸுமைர்க³ங்கா³தி³தீர்தோ²த³கை:

மாணிக்யாமலமௌக்திகாம்ரு’தரஸை:ஸ்வச்சை:²ஸுவர்ணோத³கை: ।
மந்த்ராந்வைதி³கதாந்த்ரிகாந்பரிபட²ந் ஸாநந்த³மத்யாத³ராத்

ஸ்நாநம் தே பரிகல்பயாமி ஜநநி ஸ்நேஹாத்த்வமங்கீ³குரு ॥
வஸ்த்ரதா⁴ரணம் கேஶப்ரஸாத⁴நம் ச
10. பா³லார்கத்³யுதிதா³டி³மீயகுஸுமப்ரஸ்பர்தி⁴ ஸர்வோத்தமம்
மாதஸ்த்வம் பரிதே⁴ஹி தி³வ்யவஸநம் பா⁴க்த்யா மயா கல்பிதம் ।
முக்தாபி⁴ர்க்³ரதி²தம் ஸுகஞ்சுகமித³ம் ஸ்வீக்ரு’த்ய பீதப்ரப⁴ம்

தப்தஸ்வர்ணஸமாநவர்ணமதுலம் ப்ராவர்ணமங்கீ³குரு ॥
10. ப³ஹுபி⁴ரக³ருதூ⁴பை:ஸாத³ரம் தூ⁴பயித்வா
பா⁴க³வதி தவ கேஶாந்கங்கதைர்மார்ஜயித்வா ।
ஸுரபி⁴பி⁴ரரவிந்தை³ஶ்சம்பகைஶ்சர்சயித்வா

ஜ²டிதி கநகஸூத்ரைர்ஜூடயந்வேஷ்டயாமி ॥
ஆப⁴ரணபூ⁴ஷணம்
10. மஞ்ஜீரே பத³யோர்நிதா⁴ய ருசிராம் விந்யஸ்ய காஞ்சீம் கடௌ
முக்தாஹாரமுரோஜயோரநுபமாம் நக்ஷத்ரமாலாம் க³லே ।
கேயூராணி பு⁴ஜேஷு ரத்நவலயஶ்ரேணீம் கரேஷு க்ரமாத்

தாடங்கே தவ கர்ணயோர்விநித³தே⁴ ஶீர்ஷே ச சூடா³மணிம் ॥
த⁴ம்மில்லே தவ தே³வி ஹேமகுஸுமாந்யாதா⁴ய பா²லஸ்த²லே

முக்தாராஜிவிராஜமாநதிலகம் நாஸாபுடே மௌக்திகம் ।

மாதர்மௌக்திகஜாலிகாம் ச குசயோ:ஸர்வாங்கு³லீஷூர்மிகா:
காட்யாம் காஞ்சநகிங்கிணீர்விநித³தே⁴ ரத்நாவதம்ஸம் ஶ்ருதௌ ॥
க³ந்த⁴குங்குமாக்ஷததா⁴ரணம்
(10) மாத: பா²லதலே தவாதிவிமலே காஶ்மீரகஸ்தூரிகா-
கர்பூராக³ருபி:⁴ கரோமி திலகம் தே³ஹேऽங்க³ராக³ம் தத: ।
வக்ஷோஜாதி³ஷு யக்ஷகர்த³மரஸம் ஸிக்த்வா ச புஷ்பத்³ரவம்

பாதௌ³ சந்த³நலேபநாதி³பி⁴ரஹம் ஸம்பூஜயாமி க்ரமாத் ॥
(10) ரத்நாக்ஷதைஸ்த்வாம் பரிபூஜயாமி முக்தாப²லைர்வா ருசிரைரவித்³தை:⁴ ।

அக²ண்டி³தைர்தே³வி யவாதி³பி⁴ர்வா காஶ்மீரபங்காங்கிததண்டு³லைர்வா ॥
(10)ஸீமந்தே தே ப⁴க³வதி மயா ஸாத³ரம் ந்யஸ்தமேதத்
ஸிந்தூ³ரம் மே ஹ்ரு’த³யகமலே ஹர்ஷவர்ஷம் தநோதி ।

பா³லாதி³த்யத்³யுதிரிவ ஸதா³ லோஹிதா யஸ்ய காந்தி:
அந்தர்த்⁴வாந்தம் ஹரதி ஸகலம் சேதஸா சிந்தயைவ ॥
புஷ்பாலங்கரணம்
10. மந்தா³குந்த³கரவீரலவங்க³புஷ்பை:
த்வாம் தே³வி ஸந்ததமஹம் பரிபூஜயாமி
ஜாதீஜபாவகுலசம்பககேதகாதி³ -

நாநாவிதா⁴நி குஸுமாநி ச தேऽர்பயாமி ॥
மாலதீவகுலஹேமபுஷ்பிகா காஞ்சநாரகரவீரகைதகை: ।
கர்ணிகாரகி³ரிகர்ணிகாதி³பி: ⁴ பூஜயாமி ஜக³த³ம்ப³ தே வபு:॥
பாரிஜாதஶதபத்ரபாடலைர்மல்லிகாவகுலசம்பகாதி³பி: ⁴ ।
அம்பு³ஜை:ஸுகுஸுமைஶ்ச ஸாத³ரம் பூஜயாமி ஜக³த³ம்ப³ தே வபு:॥
தூ⁴ப:
10.லாக்ஷாஸம்மிலிதை:ஸிதாப்⁴ரஸஹிதை:ஶ்ரீவாஸஸம்மிஶ்ரிதை:
கர்பூராகலிதை: ஶிரைர்மது⁴யுதைர்கோ³ஸர்பிஷா லோடி³தை: ।
ஶ்ரீகண்டா²க³ருகு³க்³கு³லுப்ரப்⁴ரு’திபி⁴ர்நாநாவிதை⁴ர்வஸ்துபி: ⁴

தூ⁴பம் தே பரிகல்பயாமி ஜநநி ஸ்நேஹாத்த்வமங்கீ³குரு ॥
தீ³ப:
10. ரத்நாலங்க்ரு’தஹேமபாத்ரநிஹிதைர்கோ³ஸர்பிஷா லோடி³தை:

தீ³பைர்தீ³ர்க⁴தராந்த⁴காரபி⁴து³ரை: பா³லார்ககோடிப்ரபை: ⁴ ।
ஆதாம்ரஜ்வலது³ஜ்ஜ்வலப்ரவிலஸத்³ரத்நப்ரதீ³பைஸ்ததா²

மாதஸ்த்வாமஹமாத³ராத³நுதி³நம் நீராஜயாம்யுச்சகை:॥
நிவேத³நம்
10. மாதஸ்த்வாம் த³தி⁴து³க்³த⁴பாயஸமஹாஶால்யந்நஸந்தாநிகா -

ஸூபாபூபஸிதாக்⁴ரு’தை:ஸவடகை:ஸக்ஷௌத்³ரரம்பா⁴ப²லை: ।
ஏலாஜீரகஹிங்கு³நாக³ரநிஶாகுஸ்தும்ப⁴ரீஸம்ஸ்க்ரு’தை:

ஶாகை:ஸாகமஹம் ஸுதா⁴தி⁴கரஸை:ஸந்தர்பயாம்யர்சயந் ॥
ஸாபூபஸூபத³தி⁴து³க்³த⁴ஸுதா⁴க்⁴ரு’தாநி
ஸுஸ்வாது³ப⁴க்தபரமாந்நபுரஸ்ஸராணி ।
ஶாகோல்லஸந்மரிசஜீரக பா³ஹ்லிகாநி

பா⁴க்ஷ்யாணி பு⁴ங்க்ஷ்வ ஜக³த³ம்ப³ மயார்பிதாநி ॥
க்ஷீரமேததி³த³முத்தமோத்தமம் ப்ராஜ்யமாஜ்யமிது³முஜ்ஜ்வலம் மது⁴ ।
மாதரேதத³ம்ரு’தோபமம் பய:ஸம்ப்⁴ரமேண பரிபீயதாம் முஹு:॥
உஷ்ணோத³கை: பாணியுக³ம் முக²ம் ச ப்ரக்ஷால்ய மாத: கலதௌ⁴தபாத்ரே ।
கர்பூரமிஶ்ரேண ஸகுங்குமேந ஹஸ்தௌ ஸமுத்³வர்தய சந்த³நேந ॥
அதிஶீதமுஶீரவாஸிதம் தபநீயே கலஶே நிவேஶிதம் ।
படபூதமித³ம் ஜிதாம்ரு’தம் ஶுசி க³ங்கா³ஜலமம்ப³ பீயதாம் ॥
ஜம்ப்³வாம்ரரம்பா⁴ப²லஸம்யுதாநி த்³ராக்ஷாப²லக்ஷௌத்³ரஸமந்விதாநி ।
ஸநாரிகேலாநி ஸதா³டி³மாநி ப²லாநி தே தே³வி ஸமர்பயாமி ॥
கூஶ்மாண்ட³கோஶாடகிஸம்யுதாநி ஜம்பீ³ரநாரங்க³ஸமந்விதாநி ।
ஸபீ³ஜபூராணி ஸபா³த³ராணி ப²லாநி தே தே³வி ஸமர்பயாமி ॥
தாம்பூ³லம்
10. கர்பூரேண யுதைர்லவங்க³ஸஹிதைஸ்தக்கோலசூர்ணாந்விதை:
ஸுஸ்வாது³க்ரமுகை:ஸகௌ³ரக²தி³ரை:ஸுஸ்நிக்³த⁴ஜாதீப²லை: ।
மாத:கைதகபத்ரபாண்டு³ருசிபி⁴ஸ்தாம்பூ³லவல்லீத³லை:

ஸாநந்த³ம் முக²மண்ட³நார்த²மதுலம் தாம்பூ³லமங்கீ³குரு ॥
கோ³தூ⁴மதீ³பாராத⁴நம்
10.ஸவிநயமத² த³த்வா ஜாநுயுக்³மம் த⁴ரண்யாம்

4 sanskritdocuments.org



ஶ்ரீபா³லாஸகு³ணமாநஸபூஜா

ஸபதி³ ஶிரஸி த்⁴ரு’த்வா பாத்ரமாரார்திகஸ்ய ।
முக²கமலஸமீபே தேऽம்ப³ஸார்த²ம் த்ரிவாரம்
ப்⁴ரமயதி மயி பூ⁴யாத்தே க்ரு’பார்த்³ர: கடாக்ஷ:॥
ஸ்வர்ணமந்த்ரபுஷ்பாஞ்ஜலி:

10.அத² ப³ஹுமணீமிஶ்ரை: மௌக்திகைஸ்த்வாம் விகீர்ய
த்ரிபு⁴வநகமநீயை: பூஜயித்வா ச வஸ்த்ரை: ।
மிலிதவிவித⁴முக்தாம் தி³வ்யமாணிக்யயுக்தாம்
ஜநநி கநகவ்ரு’ஷ்டிம் த³க்ஷிணாம் தேऽர்பயாமி ॥
சரணநலிநயுக்³மம் பங்கஜை: பூஜயித்வா
கநககமலமாலாம் கண்ட²தே³ஶேऽர்பயித்வா ।
ஶிரஸி விநிஹிதோऽயம் ரத்நபுஷ்பாஞ்ஜலிஸ்தே
ஹ்ரு’த³யகமலமத்⁴யே தே³வி ஹர்ஷம் தநோது ॥
இதி ஶ்ரீபா³லாஸகு³ணமாநஸபூஜா ஸமாப்தா ।

